МЕН АРМАНДАҒАН АУЫЛ – БОЛАШАҚ АУЫЛЫ


Ауыл – ол адамзаттың кең дүниенің есігін ашып, өмірге келген жері. Бізге дейін сан ұрпақтың кіндік қаны мен маңдай тері тамған киелі мекені. «Гүлденсе ауыл, гүлденеміз бәріміз» - дегендей, ауыл көркейсе, халық өмірі жақсарады, әлеуметтік жағдайы көтеріледі деген сөз. Елбасымыз: «Біз кез келген ұлттың түп-тамыры ауыл жұртында жататынын естен шығармауға тиіспіз», - деген сөзі өте орынды. Ауыл – қазақтың алтын бесігі, салт – дәстүрі, өлең-жыры, өнері, мәдениет пен адамгершілік ортасы. Сөз өрнегін оймақтап, жырдан кесте тіккен ақын жазушыларымызда, әр өрнегін айшықтаған сазгер, күйшілерімізде, аты аңызға айналған даналарымызда сол қарапайым ауылдың қара шаңырағынан шыққан.  Ауыл – тәрбие бесігі. Ауыл дегенде мыңғырған мал, түтіні будақтаған самауырын, қой баққан бала, қыр басында алысқа көз тіккен ата, қазан басында құрт жайған әже ойымызға оралады. Қазақтың дүниетамында ауыл ұғымының берік орын алатыны бәрімізге белгілі. Бірақ қалалық мәдениеттің дамып, өркендеуімен ауылға деген көзқарас өзгеріп кеткені де жасырын емес. Мысалы, ауыл десек жабайылық, артта қалушылық, бәсекеге қабілетсіздік, тағы да басқа түсініктер қатар жүретін болды. Ауылдан келген адамға деген қарым-қатынас та осы тұрғыдан қалыптасқан. Егер ойды осы арнада тарқатып, қозғар болсақ, бұл мәселені бір жақты бағалау болар еді. Ауылдың таза ауасын жұтып, суын ішіп, табиғатынан қуат алып өскен әрбір адамзат өз туған жерін қастерлеуі тиіс. Ал ауыл дегеніміз салт-дәстүрдің, әдет-ғұрыптың, мәдениетіміздің, тіліміз бен дініміздің, басқа да көптеген ұлттық құндылықтарымыз сақталып, дамып отырған мекені емес пе еді?! «Ауылдың өркендеуі – мемлекеттің өркендеуі» деген ұғымды есімізден шығармау тиіспіз, себебі ел байлығы алтын астықты өндіретін ауыл дихандары, мал өсіріп, сүт-ет дайындайтын ауыл адамдары, елдің болашағы жастардың көбісі ауылдарда дүниеге келген. Елдің азық түлігі, олардың қауіпсіздігіде ауылда. Сол себепті, менің ойымша, ауылға өзгеріс әкелетін ол білім мен ғылым. Елбасымыздың өзі айтқандай «Болашақ білімді жастардың қолында». 
Біздің еліміз қандай үлкен болса да, әр адамның өзінің кішкентай жері бар, ол туған үй, көше, ауыл. Бұл кішігірім ғана жер, ал осы  кішкентай жерлерден біздің ортақ,  Ұлы Отанымыз қалыптасады.  
  Менің туған ауылым, менің мақтанышым - Қабанбай батыр ауылы. Ауылым Нұр-сұлтан қаласынан 30 шақырым жерде, Нұра өзенінің оң жағалауында орналасқан. Іргетасы 1895 жылы Ресейдің Еділ мен Солтүстік Кавказынан қоныс аударған неміс ұлтының келуімен қаланып, «Рождественка» деген атау берілген. 
           Бүгінгі Қабанбай батыр ауылы  - Ақмола облысы, Целиноград ауданындағы көлемі жағынанда, халқының саны жағынан және көпұлттылығымен алдыңғы орындағы ауылдардың бірі. Ауылымның іргесінде  елінің тәуелсіздігін,  ұрпағының азаттығын аңсап, саналы ғұмырын қолына найза ұстап ат үстінде өткізген батыр бабам Қабанбай батырдың кесенесі бар. 
Мен  Қабанбай батыр ауылының  №41 орта мектебінің 8 сыныбында оқимын. Біздің мектебіміз ауыл дамуына көп үлес қосты. №41 орта мектебі 1949 жылы ашылған. Қазір ауылда мектеп, балабақша, Мәдениет үйі, мешіт, стадион, амбулатория, акимат, көптеген супермаркеттер, кафелер бар. Ауылымыз жылдан-жылға көркейіп келе жатыр. Қазіргі таңда ауылымызда шаруа қожалықтар өз кәсіптерімен айналысып жатыр. Жылда көктемде олар егін салып, күзде сол еңбектерінің өнімін алып ауылды жем шөппен қамтамасыз етеді. Ауыл тұрғындары ауыз сумен қамтамасыз етілген. Судың дәмі де тамаша. Шеттен келген қонақтар «суларыңыздың дәмі жақсы екен»,- деп мақтап жатады.
Ауылда 6000-нан аса тұрғын бар және 23 ұлт өкілдері тұрады. Ауылымызда тұрақтылық пен қатар өзара түсіністік қалыптасып отыр. Үлкенді сыйлау, кішіге құрмет көрсету жалпы бірлікті сақтап бейбітшілікте өмір сүріп жатырмыз. Бірлігімізбен бір ел, берекемізбен бір тұтас халық болып өсіп келе жатқан болашақ ұрпақ ауылдың өркендеп өсуіне күш салуымыз қажет.
Бүгін де ауылдың дамуына тәуелсіз мемлекеттің саясаты жағымды ықпал етуде, себебі біздің XXI-ші ғасырға тән жаңа индустриалды қалалық өркениетінің келуі ауылдардың қарқынды дамуына кері әсер етпеуі керек. Тек мемлекеттің қатысуымен ғана емес, сонымен қатар бизнестің көмегімен жекеменшік шаруашылықтар мен фермерлік қожалықтар жылдан жылға көбейіп келе жатыр.
«Қазақстан 2030-2050 стратегиясында» Елбасы жастарға: "біздің жастарымыз оқуға, жаңа білімді, жаңа дағдыларды меңгеруге, күнделікті өмірде білім мен технологияларды шебер және тиімді пайдалануға тиіс" деп үндейді. Шынында да, біз бақытты ұрпақпыз, өйткені бәрі өзімізге байланысты. Біз болашақ жасай алған аға ұрпақтың үміті мен армандарын ақтағымыз келеді. "Қазақстан - 2050" Стратегиясында  Елбасымыз жастарға тікелей үміт артады: "мен сіздерге - қазақстандықтардың жаңа буыны сенемін. Сіздер жаңа бағыттың қозғалтқышысыздар»,- деп айтты.  Мен осы жолдарды оқығанда, біздің құрметті Елбасымызға біз үлкен буынды салған барлық орасан зор күш-жігерімізді, өз жемісін әкелетінімізді, және біз әлемнің ең үздік мемлекеттерінің бірінде өмір сүретінімізді сендіргім келеді. Бізге, көне Күлтегін мемлекеті ретінде әлемнің барлық түкпір-түкпірінен адамдар жаңа Қазақстанда оқу, жұмыс істеу және өмір сүру үшін тартылады. Бізде гүлденген, ізгілікті, өркениетті мемлекет боламыз. Ауылдың, мемлекеттің көркеюі барлығы жастардың қолында.
  Енді осы байқаудың тақырыбына келер болсақ, яғни «Мен армандаған ауыл – болашақ ауылы».Мен өз ауылымының болашағын қалай көремін? 
Енді бір, он, жиырма жылдан кейін туған ауылымыз қандай болады екен? Менің ойымша ауылымның болашағы жарқын,  жұмақпен салыстыратындай әдемі, көрікті, керемет ғимараттары, үлкен зауыттары бой көтерген, ғажап өлкеге айналады. Мұнда жаңа заманауи жолдар, жаңа, ерекше, әдемі, сәулет туындылары, жаңа саябақтар мен аллеялар пайда болады. Көптеген адамдардың өмірі үшін қолайлы жағдайлар жасалады.Болашақта менің ауылымда дамыған инфрақұрылым болады: бізге шағын, бірақ субұрқағы бар, жайлы саябақ, көптеген үлкен супермаркеттер, сондай-ақ балаларды оқытатын бірнеше жаңа мектеп, балабақшалар салынады. Ауыл тұрғындарына арнайы үлкен заманауи, жаңа технологиялық құрылғылары бар ауруханалар, балаларға арналған көптеген спорт комплекстер, өнерлі балаларға арналған мектептер, оқу курстары, үлкен кітапханалар, мәдениет үйі ашылады. Ауылда ең басты байлық жер мен мал. Сол малдан алынатын өнімді: сүтін, терісін мен жүнін өңдейтін зауыттар салынып, ауыл тұрғындарын тамақпен, киіммен толық қамтамасыз етіледі. Түркиядан әкелетін тон, ішік, аяқ киімдер өзімнің ауылымнан шығарылып,  басқа елдерге «Қазақстанда дайындалған» деген маркамен экспортқа шығарылады. Жылыжайлар салынып қысы-жазы дастарханымыздан көкөніс түрлері бір үзілмейді. Сүт өнімдері, ұн өнімдері шығарылатын зауыттардың бірнешеуі жұмыс жасайды. Сол зауыттарда жұмыс жасайтын әр қызметкер ауылымның  мектебін бітірген және ауылда салынған  арнайы кәсіптік  білім беретін колледждерді бітірген мамандар. Ауылымыздың жастары жоғары оқу орындарын бітіріп өз ауылымызға қайта оралып, ауылдың дамуына білек сыбана кіріседі.
Мен ауылымның болашақта одан әрі гүлденіп, табиғатымыздың жайнап өркендеуін армандаймын. Қазақ ауылы гүлденсе, әр атқан таңнан үміт күтетін ауыл халқы үшін зор қуаныш екені сөзсіз. «Ырыс алды — ынтымақ» дегендей, барша халық туған ауылын ұлттық өмір сүрудің өзегі деп танитын көзі ашық, көңілі ояу әрбір азамат жұмысына жұмыла кірісуі керек. 
Келешекке үлкен сеніммен көз тастап, қарасақ, біздің ауылымыз — сәулеті асқан, дәулеті тасыған, рухани дамыған, берекеліде, мерекелі, құтты мекенге айналады. Міне, сондықтан да менің ауылымның жастары  ауылды көркейтуге  келешекте өз үлестерін қосатынына сенімдімін. Ауылдың көркеюі – жастардың санасы мен сезіміне, ерлігіне, білімі мен билігіне байланысты. Сол үшін біз білім шыңына талаптануымыз керек! Жаңа заман тәуелсiз ел мұраты — жастардың бiлiмi мен бiлiктiлiкке талпынып әрекеттенуiн, еңбектенiп өсуiн талап етiп отыр. «Елiңнiң ұлы болсаң, елiңе жаның ашыса, азаматтық намысың болса, қазақтың мемлекетiн нығайтып, көркеюi жолында терiңдi төгiп еңбек ет. Жердiң де, елдiң де иесi екенiңдi ұмытпа», — дейдi Елбасы бiр сөзiнде. Елбасының осы өсиет сөзін мен әр уақытта жадымнан шығарған емеспін.  Менің ауылымның келешекте менің арманымдағыдай болатынына еш күмәнім жоқ. Бұл арманның орындалуы менің және менің замандастарымның білімі мен біліктілігін қажет етеді. Сондықтан қажымай-талмай білім жинауымыз қажет. Болашақ біздің қолымызда. 
Шығармамның соңын ХІХ ғасырда өмір сүрген ағартушы, ғалым атамыз Ыбырай атамның өлең жолдарымен аяқтаймын.

Өнер - білім бар жұрттар
Тастан сарай салғызды;
Айшылық алыс жерлерден,
Көзіңді ашып - жұмғанша,
Жылдам хабар алғызды.
Аты жоқ құр арбаны
Мың шақырым жерлерге,
Күн жарымда барғызды.
Адамды құстай ұшырды;
Мал істейтін жұмысты
От пен суға түсірді;
Отынсыз тамақ пісірді,
Сусыздан сусын ішірді.
Теңізде жүзді балықтай,
Дүниені кезді жалықпай,
Білгендерге осылар
Бәрі - дағы анықтай,
Білмегенде танықтай;


Неге мен осы өлеңге сүйендім? Себебі: аса көрегенділікпен, болашақты болжай білген, болашақ ұрпағының өмірінің жарқын болатынын армандап, сол арманға өзіде және өзгеніде сендіре білген ақылдылығына тәнті болдым.
[bookmark: _GoBack]Менің бүгінгі арманым қиял-ғажайып болып қалмай,   жуық уақытта орындалатынына және осы армандардың орындалуы үшін менде бір кірпіш болып қаланатыныма сенемін, уәде беремін! Біз сияқты жалындаған жастардың армандарын қолдап, кеудемізден итермей алға қарай жетелеп, үміттерін үкілеп, арқамыздан мейіріммен қағу  аға-апалар сіздердің қолдарыңызда! Армандар орындалады! Ауылым – менің жұмағым!


